
FED UP 
Orain dela bi aste, Abuztuaren 14-

15ko gauean hain xuxen, kaserna bat 
eraso zuten Turkiako kurdiar abertza-
leek Siran-go probintzian; bertako is-
kilu guztiak ebatsiz. Tirokaldian, eta 
kurdiar gerrillarien gelerak ezagunak 
ez direlarik, zazpi polizia eta hiritar bat 
gertatu ziren hilik. 

Turkiako Kurdistanen gertakari 
hauek errepikatzean, Ankara-ko 
prentsa osoak eta alderdi politiko guz-
tiek, ahobatez, hau esan ohi dute: "Fed 
up!". Ankaran ere aseturik daude kur-
diarren "terrorismoaz" Turkian ez 
dago, egon, kurdiarrik bat ere: "'bide-
lapurrak" omen daude "Ekialdean". 
"Turkiako Mendialdean". Ez bes-
terik!. 

Hemengo hiper-demokratek ez dute 
honetaz deusik esaten. Turkiako "anti-
terroristak" eta hemengo hiper-demok-
ratak eskuz esku ari baitira "Esta-
tua"ren eta "ordenua"ren defentsa 
amorratuan. 

Orain dela 11 urte, lege martzialaren 
pean bizi dira "Ekialdeko mendita-
rrak". Zer axola? 

Hori bai, ordea: kaserna bat 
erasoa... Lotsagarria! 

52 miloi biztanle ditu Turkiak. Kur-
diarrak, zenbat ote? Ezin erantzun. 2 
miloi gutxienez. 5 miloi agian; Esta-
tuko 8 edo 10 ehuneko. Gutxi. "Mi-
noria Bat". Kaka-nahastale mordoska 
bat... Eta Ankaran bat egiten dute 
denek "Ekialdeko desordenuak" ama-
tatzeko. Gauza ezaguna da, bestalde, 
"kakoa mugaz bestaldean" dagoela; 
Irak-en, alegia. Hori bakarrik ez: 
Mardin-go "basean", elkarrekin ari 
dira Turkiako eta OTAN-eko milita-
rrak... 

Isil gaitezen, beraz. 
Mundu guztiko hiper-demokratak 

ok-egiteko heineraino daude kurdiarrez 
aseturik. Mukurru. 

TXILL 
ARDEGI 


